
ЖУРНАЛИСТИКА

КОНВЕРГЕНТ ШАРОИТДА ЖУРНАЛИСТ ФАОЛИЯТИНИНГ 
УНИВЕРСАЛЛАШУВИ

Зарипова Нозима, 
ЎзЖОКУ магистранти

Илмий раҳбар: Ҳилола Файзуллаева

Аннотация: Мазкур мақола конвергенция жараёнида журналистнинг универсаллашуви, 
унга қўйиладиган талабларни таҳлил қилишга қаратилган.

Калит сўзлар: конвергент таҳририят, универсал журналист, мультимедиа янгиликлар 
хонаси, универсал журналистнинг профессионал сифатлари.

Журналистика соҳасида конвергент таҳририят тушунчаси пайдо бўлганидан сўнг, 
универсал журналист атамаси шаклланди. Бундай журналистнинг анъанавий журналистдан 
асосий фарқи шундаки, у маълум бир янгилик учун мақбул форматни белгилаши ва унда 
ўз материалини яратиши керак. Мисол учун, универсал журналист интервью техникасини 
пухта эгаллаши, факт ва маълумотдан фойдалана олиши, видео, диктофонни тўғри 
ишлатиши, видео-аудио-фото материалларни монтаж қила олиши, график дизайн бўйича 
кўникмага эга бўлиши, матн ёза олиши (газета, радио, телевидение, Интернет учун) керак.

Конвергент шароитда замонавий журналист қуйидаги кўникмаларга эга бўлиши лозим:1

— ўз аудиторияси қандай ахборотга эҳтиёж сезаётганини билиш;
— мақсадли аудитория тизимини тушуниш: тил, услуб, муайян жамоаларда иштирок 

этиш;
— маълумот тўплаш қобилияти ва интернетдаги медиа-матн билан ишлаш;
— маълумот юбориш, таҳрирлаш ва сақлаш учун қўшма таҳририят муҳитида ишлай 

олиш;
— суратга олиш, видео-аудио ёзиб олиш ва таҳрирлаш;
— ҳаволалардан фойдаланиш, қидирув тизимларига мос сарлавҳалар ёзиш, турли 

бошқарув тизимларида ишлаш Joomla, Wordpress, Drupal, JavaScript ва ҳоказо.
Вашингтоннинг Анненберг коммуникациялар мактабининг илмий тадқиқот ташкилоти 

раҳбари, журналист ва ёзувчиси Р. Суро замонавий технологиялар журналистикани қандай 
ўзгартирганини кузатиб, шундай тўхтамга келган: “Талабаларга қадриятларни танитиш, шу 
йўналишда ўқитиш лозим. Уларда журналистнинг ижтимоий вазифаси нимада эканлиги, 
журналистика маълумотларнинг бошқа манбаалардан фарқи ҳақидаги тушунчани пайдо 
қилиш зарур. Талабалардан экспериментчиларни, инновацияларга очиқ ва ўзгаришларга 
тайёр, вазиятга осон мослаша оладиган, одатий фикрлашдан қочадиган мутахассисларни 
тайёрлаш зарур”.2

Индивиднинг таълим олиш жараёнида журналистнинг функционал мажбуриятлари, 
маҳорат даражаси ва ижтимоий муҳим маълумотларни тўплаш, саралаш ҳамда тарқатиш 
журналистик таълими профессионал таълимнинг бир бўлаги ҳисобланади. Функционал 
саводхонлик, касбий малака, компетенция ва шахс маданияти — профессионалликнинг 
таркибий қисмлари ҳисобланади. Функционал жиҳатдан назарий ва эмпирик методларни 
маълумотни қўлга киритиш, ижтимоий муҳим билимларни эгаллашда зарур усул, қурилмани 
(масалан, диктофон ва хоказо) қўллай олиши орқали журналист маҳоратини аниқлаш 

1 Засурский Я. Н. Журналистское образование в информационном обществе // Вестник Моск. ун-та. Серия 
10: Журналистика. 2006. № 4. С. 4.

2 Медиаконвергенция и мультимедийная журналистика: Материалы к обучающим семинарам / Сост. С. Д. 
Балмаева. Екатеринбург: Изд-во Гуманитарного ун-та, Кабинетный ученый, 2011. С. 47.

мумкин. Профессионал малака — бу телевидение, радио, босма ва интернет-ОАВда 
фаолият олиб борадиган журналист, яъни у конвергент мультимедиа шароитида фаолият 
олиб бора олиши зарур ҳамда қўлга киритилган маълумотлар турли оммавий ахборот 
воситалари орқали узатилиши мумкин.1 Шу тариқа, универсал журналист — бу ОАВнинг 
шундай вакилики, у конвергенция муҳитида мақсадли аудиториянинг эхтиёжларини тўғри 
тушуна оладиган ва шундан келиб чиқиб медиа маҳсулот ярата олади; матннинг исталган 
тури билан ишлаш маҳоратига эга; замонавий медиатехнологиялар ва рақамли мобил 
технологияларга эга, шу орқали босма, интернет-ОАВ, телевидение ва радио учун материал 
тайёрлай олиш қобилиятига эга. Универсал журналистнинг профессионал малакаси — бу 
универсал тушунча, касбий малака, ўз имкониятларини ва меҳнати маҳсулини тўғри баҳолай 
олиш қобилиятидир. Профессионал малаканинг турли даражалари универсал журналист 
шахсиятини шакллантиради.

Хулоса ўрнида шуни айтиш мумкинки, медиа-маҳсулотни яратишга тайёр бўлишдан 
ташқари конвергенция шароитида мақсадли аудиториянинг ахборот эҳтиёжлари ва тизим 
қийматларини тушуниш қобилияти билан бир қаторда, журналистлар чуқур ижтимоий 
билимларни фарқлай олиши, замонавий дунёда ОАВнинг алоҳида ролини тушуниши; 
ОАВнинг ҳар хил турлари фаолиятининг ўзига хослигини англаши зарур.

